IT LESTE SKOT





Yn in grize bûtenwyk


stean twa âlde mannen


foar hun eigen oanleunhûs


ien hat wat yn e hannen





Ik ha in folle GFT


kin dit der yn by dy


de jiskeman komt hjoed foarby


komt net gau wer opnij





Yn njoggentsjinfiifenfjirtich


ûnwaar yn e loft


gjin wachtwurd mar in Dútsk ‘Befehl’	


soldaten yn in kloft


	


No wachtet yn in âld pistoal	


in kûgel op de man	


dy't der dy jûn net wie:


de man fan it ferrie





		Yn In grize bûtenwyk


		der is eltsenien gelyk


		âlde minsken neist inoar


		ferdwine sûnder spoar





It lit omheech, wat lei der


in fotolist mei in print


in kûgel yn in âld pistoal


wachtet op dy fint





De jiske-auto ryd foarby


gjinien dy hat it heard


it kreakjen fan it leste......

�Dit nûmer is skreaun troch Sebeare























